
念佛不可思議功德 

無量壽佛不可思議功德。經云。從是西方。過十萬億佛土。

有世界名曰極樂。其土有佛號阿彌陀。今現在說法。四十八

願。第十二定成正覺。十三光明無量。十五壽命無量。十七

諸佛稱歎。十八十念必生。願云。我作佛時。十方眾生。聞

我名號。至心信樂。所有善根。心心回向。願生我國。乃至

十念。若不生者。不取正覺。唯除五逆。誹謗正法。第十九

願。發菩提心。修諸功德。奉行六度。二十願作阿惟越致菩

薩。是故十方佛讚。出廣長舌。放無量光。說誠實言。稱讚

無量壽佛不可思議功德。古德云。諸佛所證平等。念佛利益

法門。是彌陀不共妙法。故諸佛讓德。而令歸一佛。悉入彌

陀願海也。 

淨空時年八十有七  

 


